
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১১৮
কুরু পাণ্ডব
[৭


 ভীষ্ম যাহা কহিলেন, তাহা আমাদের শুভকর, পাণ্ডবদের হিতকর এবং সমগ্র ক্ষত্রিয়মণ্ডলীর শ্রেয়স্কর; অতএব আমি তদনুসারে সঞ্জয়কে সন্ধিস্থাপন নিমিত্ত পাণ্ডবদের নিকট প্রেরণ করিব।

 এই বলিয়া ধৃতরাষ্ট্র দ্রুপদ-পুরােহিতকে যথােচিত সৎকারপূর্ব্বক বিদায় করলেন। অনন্তর সঞ্জয়কে সভাস্থলে আহ্বান করিয়া তিনি কহিতে লাগিলেন—

 হে সঞ্জয়। তুমি এক্ষণে উপপ্লব্যনগরে গমনপূর্ব্বক পাণ্ডবগণের সমীপে উপস্থিত হইয়া প্রথমত তাঁহাদের কুশল জিজ্ঞাসা করিবে। পাণ্ডবগণ অকপট ও সাধু; তাঁহারা এত দুঃখ সহ্য করিয়াও আমাদের প্রতি ক্রুদ্ধ হন নাই; তাঁহারা সর্ব্বদাই আত্মমুখ অপেক্ষা ধর্ম্মকে অগ্রে স্থাপন করিয়া থাকেন; এ নিমিত্ত মন্দ বুদ্ধি দুর্য্যোধন এবং ক্ষুদ্রাশয় কর্ণ ব্যতীত তাঁহারা আমাদের সকলেরই প্রীতিভাজন হইয়াছেন; অতএব তুমি এই সকল বুঝিয়া উপযুক্ত বাক্যে যুধিষ্ঠিরের নিকট আমার সন্ধির ইচ্ছা জ্ঞাপন করিবে। হে সঞ্জয়! উভয় পক্ষের যেরূপ বল সংগ্রহ হইয়াছে, তাহাতে আমি বিশেষ ভীত হইয়াছি, সুতরাং তুমি বিবেচনাপূর্ব্বক এমন প্রস্তাব করিবে, যাহাতে আমরা এ ঘাের বিপদাশঙ্কা হইতে উদ্ধার পাইতে পারি।

 সঞ্জয় মহারাজ ধৃতরাষ্ট্রের অভিপ্রায় জ্ঞাত হইয়া তাঁহার আদেশানুসারে মৎস্যদেশাভিমুখে যাত্রা করিলেন।

		 এই পাতা শেষ সম্পাদিত হয়েছে ০৭:২০টার সময়, ১৭ মে ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

